
Ioan 3:16

-  Ydy, mae Duw wedi caru’r byd cymaint nes iddo roi ei unig Fab, er mwyn i bwy bynnag sy'n credu ynddo beidio mynd i ddistryw ond cael bywyd tragwyddol.
Actau 10:34-35
-  34 Felly dyma Pedr yn dechrau eu hannerch: "Dw i'n deall yn iawn erbyn hyn, y dywediad hwnnw fod Duw ddim yn dangos ffafriaeth! 35 Mae'n derbyn pobl o bob gwlad sy'n ei addoli ac yn gwneud beth sy'n iawn.
Iago 2:1-4

-  1 Frodyr a chwiorydd, dydy dangos ffafriaeth ddim yn beth iawn i bobl sy’n dweud eu bod nhw’n credu yn ein Harglwydd bendigedig ni, Iesu Grist. 2 Er enghraifft, meddyliwch petai rhywun cyfoethog, yn gwisgo dillad crand a modrwyau aur a gemau, yn dod i mewn i un o’ch cyfarfodydd, ac yna cardotyn tlawd mewn dillad budron yn dod i mewn hefyd. 3 Petaech chi’n rhoi’r sylw i gyd i’r person yn y dillad crand, ac yn dweud wrtho, “Eisteddwch yma, dyma’r sedd orau”, ond wedyn yn dweud wrth y cardotyn, “Dos di i sefyll yn y cefn, fan acw” neu “Eistedd di ar lawr yn y gornel yma”, 4 fyddech chi ddim yn awgrymu fod un person yn well na’r llall ac yn dangos fod eich cymhellion chi’n anghywir?
Ioan 13:34

-  "Dw i’n rhoi gorchymyn newydd i chi: Carwch eich gilydd. Rhaid i chi garu'ch gilydd yn union fel dw i wedi'ch caru chi.
Effesiaid 4:32

-  Eich lle chi ydy bod yn garedig, yn dyner gyda'ch gilydd, a maddau i'ch gilydd fel mae Duw wedi maddau i chi drwy beth wnaeth y Meseia.
Galatiaid 3:28

- Sdim ots os ydych chi'n Iddew neu’n perthyn i genedl arall, yn gaethwas neu'n ddinesydd rhydd, yn ddyn neu’n wraig – dych chi i gyd fel un teulu sy’n perthyn i’r Meseia Iesu.
Mathew 22:21

-  Felly meddai Iesu, "Rhowch beth sydd biau Cesar i Cesar, a'r hyn biau Duw i Dduw."
Actau 5:29

-  Atebodd Pedr a'r apostolion eraill: "Mae’n rhaid i ni ufuddhau i Dduw, dim i ddynion meidrol fel chi!
2 Corinthiaid 6:14
-  Dych chi’n wahanol i bobl sydd ddim yn credu – felly peidiwch ymuno â nhw. Ydy cyfiawnder a drygioni’n gallu bod yn bartneriaid? Neu olau a thywyllwch?
Actau 13:1

-  Roedd nifer o broffwydi ac athrawon yn yr eglwys yn Antiochia: Barnabas, Simeon (y dyn du), Lwcius o Cyrene, Manaen (oedd yn ffrind i Herod Antipas pan roedd yn blentyn), a Saul.
Actau 2:9-11,41
-  9 (Roedd Parthiaid yno, a Mediaid, Elamitiaid, pobl o Mesopotamia, Jwdea a Capadocia, Pontus ac Asia, 10 Phrygia, Pamffilia, yr Aifft, a'r rhan o Libia sydd wrth ymyl Cyrene; pobl oedd ar ymweliad o Rufain 11 – rhai yn Iddewon ac eraill yn bobl oedd wedi troi at y grefydd Iddewig – a hefyd Cretiaid ac Arabiaid.) “Maen nhw'n siarad ein hieithoedd ni, ac yn dweud am y pethau rhyfeddol mae Duw wedi eu gwneud!"... 41 Dyma’r rhai wnaeth gredu beth oedd Pedr yn ei ddweud yn cael eu bedyddio – tua tair mil ohonyn nhw y diwrnod hwnnw!
1 Samuel 16:7

-  7 Ond dyma Duw yn dweud, “Paid cymryd sylw o sut mae e’n edrych a pa mor dal ydy e. Dyna mae pobl yn ei wneud. Dw i wedi ei wrthod e. Mae pobl yn edrych ar y tu allan, ond mae Duw yn edrych ar sut berson ydy e go iawn.”

